
ARKITEKTURAREN NAZIOARTEKO EGUNA 2021i dagokion oroitzapenezko adierazpena
(Urriaren 4a, astelehena)

Orain, posible bihurtzen dugu

Garapen teknologikoak, digitalizazioak eta globalizazioak bultzatuta azkar aldatuz joaten den munduaren
esparruan, gure hiriak, herriak eta eskualdeak aldatu behar dira, eta gure gaur egungo bizimoduek, lanek
eta aisialdiek eragiten dituzten beharretara moldatu beharko dira erabilgarriak izaten jarraitzeko.

Eraldatzea beharrezkoa da etorkizunari eta gizarte gisa ditugun erronkei arrakastaz aurre egiteko.
Gainera, funtsezko ekarpena eskaini beharko dute datozen belaunaldien ongizatea eta gure planetaren
babesa mehatxatzen dituzten ingurumenaren, gizartearen eta ekonomiaren desorekak arintzeko eta
oztopatzeko.

Aspalditik, Arkitekturaren Nazioarteko Egun bakoitzean arkitekturak duen garrantzia eta gaitasuna
nabarmendu ditugu pertsona guztien bizitza hobetzeari, mundu-mailako beroketaren ondorioei aurre
egiteari, etxebizitza duin eta egokia eskuratzeko aukera unibertsala izan dadin laguntzeari, eta hustutako
Espainiaren fenomenoa arintzen saiatzeari, gizartearen kohesioa bultzatuz, dagokionez. Hitz batez,
arkitekturak guztiok hobeto bizitzen laguntzeko duen balioa aldarrikatu dugu; izan ere, jakin badakigu
bizitegi-eraikinen % 75a ez dagoela eskuragai, ia bi milioi pertsona ezin direla laguntzarik gabe etxetik
atera, eta higiezinen % 75ak asko kutsatzen duela, energia-eraginkortasunari buruzko lehenengo
zuzentarauak indarrean egon baino lehen eraiki egin zirelako, hain zuzen ere.

Europako Next Generation funtsek bultzatuko duten ‘Berrikuntza boladak’ gure etxebizitzek, eraikinek,
herriek, hiriek eta eskualdeek behar duten eraldaketari benetan eta orokorrean ekiteko aukera ematen
du.

Horregatik, 2021ean Arkitekturaren Nazioarteko Eguna ospatuko dugu “Orain, posible bihurtzen
dugula” argi izanez.

Orain, Next Generation funtsei eta Europar Batasuneko ekimenaren bultzadari etekina aterako diegu,
hainbat eraikin eta etxebizitza berriztatuz eta hirietako gune asko lehenera ekarriz. Estatuaren toki
guztietara iristea nahi dugu, berdin da hiri handi zein herri txiki, eta guztiontzako etorkizun hobea
eraikitzeko balioko duen eragin biderkatzailea izango du.




